
ᓴᖅᑭᑕᐅᑲᐅᑎᒋᔭᕆᐊᓕᒃ 

ᖁᕕᐊᓱᒋᑦᑎ ᐊᑦᑕᕐᓇᙱᑦᑐᒃᑯᑦ ᐋᖓᔮᙱᓪᓗᑎᑦ! 

ᐃᖃᓗᐃᑦ, ᓄᓇᕗᑦ (ᑎᓯᐱᕆ 15, 2022) – ᐊᒥᓱᕈᖅᐸᓪᓕᐊᓪᓗᒃ ᐊᓂᖅᑎᕆᓂᒃᑯᑦ ᐋᓐᓂᐊᕐᓂᑦ 

ᑲᓇᑕᓕᒫᒥ, ᓄᓇᕗᑦ ᒐᕙᒪᒃᑯᖏᑦ ᐃᖅᑲᐃᓯᔪᒪᕗᑦ ᓄᓇᕗᒻᒥᐅᓂᑦ ᖃᓄᐃᓕᐅᕈᓐᓇᕐᑕᒥᓂ 

ᐊᑦᑕᕐᓇᕐᑕᐃᓕᒪᓂᐊᕐᓗᑎᒃ ᑭᖃᕐᓇᒃᑯᑦ. 

"ᓄᕙᒡᔪᐊᕐᓇᖅ-19 ᓱᓕ ᐊᑦᑕᕐᓇᖅᑑᕗᖅ, ᓄᕙᖕᓇᖅᖢᓂᓗ ᐊᓯᖏᓐᓂᒡᓗ ᐊᓂᖅᑎᕆᓂᕐᒧᑦ 

ᐋᓐᓂᐊᕆᔭᐅᓕᖅᐸᒃᑐᑦ ᐅᓄᖅᓯᕙᓪᓕᐊᓪᓗᑎᒃ, ᓄᓇᕗᒻᒥᐅᑦ ᐱᓕᕆᐊᖃᕆᐊᖃᖅᐳᑦ ᓇᖕᒥᓂᖅ 

ᓴᐳᑎᓯᒪᔪᒪᓂᕐᒥᓄᑦ ᓄᓇᓕᒥᓂᒡᓗ," ᑕᐃᒪᓐᓇ ᒥᓂᔅᑕᕆᔭᐅᔪᖅ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ 

ᔮᓐ ᒪᐃᓐ ᐅᖃᖅᖢᓂ. "ᖁᕕᐊᓲᑎᖃᕐᓂᐊᖅᐳᑎᑦ ᑕᒪᑐᒪᓂ ᓄᖅᑲᖓᓐᓇᒥ ᐱᖃᓐᓇᕆᔭᑎᓪᓗ, 

ᐃᓚᑎᑦ ᓇᒡᓕᒋᔭᑎᓪᓗ ᐊᑦᑕᕐᓇᙱᑦᑐᒃᑯᑦ. ᑲᑎᑉᐸᒃᑕᐃᓕᕙᒡᓗᑎᑦ ᖃᓂᒪᒍᕕᑦ. ᒪᑐᐊᖅᓯᒪᔾᔪᑎᒥᒃ 

ᐊᑐᖅᐸᓪᓗᓯ ᐃᓄᒋᐊᓗᐊᖅᑐᓂᒃ ᐃᒡᓘᑉ ᐃᓗᐊᓂ. ᐊᑐᕐᓗᑎᑦ ᓱᒃᑲᔪᒥᒃ ᓄᕙᒡᔪᐊᕐᓇᖅ-19−ᒧᑦ 

ᖃᐅᔨᓴᖅᑕᐅᓂᕐᒥᒃ ᐊᔪᕐᓇᙱᑉᐸᑦ ᐅᖄᓚᓗᑎᓪᓗ ᓄᕙᒡᔪᐊᕐᓇᖅ-19−ᒧᑦ ᐅᖄᓚᕝᕕᐅᔪᓐᓇᖅᑐᒧᑦ 

ᐱᖃᕐᓂᕋᖅᑕᐅᒍᕕᑦ. ᐊᒻᒪ ᓲᖃᐃᒻᒪ, ᐋᓐᓂᐊᓕᕇᒃᑯᑎᓕᖅᑕᐅᓂᖅ ᐱᐅᓛᒃᑯᑦ ᓴᐳᒻᒥᔾᔪᑕᐅᕗᖅ 

ᐋᓐᓂᐊᕐᔪᐊᖅᑐᓄᑦ ᐋᓐᓂᐊᕕᖕᒦᑦᑕᐃᓕᓂᕐᒧᓪᓗ ᓄᕙᒡᔪᐊᖕᓇᒧᑦ ᐊᒻᒪ ᓄᕙᒡᔪᐊᕐᓇᖅ-19−ᒧᑦ. 

“ᑲᔪᖏᕐᓱᖅᐸᒃᑲ ᓄᓇᕗᒻᒥᐅᓕᒫᑦ ᑲᐱᔭᐅᖁᓪᓗᒋᑦ.  

ᓄᓇᕗᒻᒥᐅᓕᒫᑦ ᑕᕿᓂᑦ ᐱᖓᓲᔪᖅᑐᓂᑦ ᐊᒻᒪᓗ ᐅᖓᑖᓂᑦ ᐅᑭᐅᓖᑦ ᑕᒪᒃᑮᓐᓂᒃ 

ᓄᕙᕐᔪᐊᕐᓇᖅᒧᑦ ᓄᕙᕐᔪᐊᕐᓇᖅ-19-ᒧᓗ ᐋᓐᓂᐊᓕᕇᒃᑯᓯᖅᑕᐅᔪᓐᓇᖅᓯᔪᑦ. ᐊᐃᕕᑦᓴᐃᑦ 

ᓄᕙᓐᓇᕐᒧᑦ ᐊᒻᒪᓗ ᓄᕙᕐᔪᐊᕐᓇᖅ-19-ᒧ ᑲᐱᔭᐅᖃᑦᑕᕈᓐᓇᖅᑐᑦ ᓄᓇᓕᓐᓂᑦ ᐋᓐᓂᐊᕐᕕᒻᒥ 

ᐅᖁᒪᐃᓐᓂᓂᐊᕐᕕᒻᒥᓪᓘᓐᓃᑦ.  

ᑐᑭᓯᒋᐊᒃᑲᓐᓂᕈᒪᒍᕕᑦ ᐋᓐᓂᐊᕕᔅᓯ ᒥᒃᓵᓄᑦ, ᐅᕗᙵᐅᓗᑎᑦ ᐋᓐᓂᐊᖅᑐᓕᕆᓂᕐᒧᑦ ᐃᓂᒋᔭᐅᔪᑦ 

ᓄᓇᙳᐊᖓ. 

